
ווער האט ארויסגעלאזט די אידן פון מצרים, פרעה?! 

ס'איז געווען א קאלטן ווינטער טאג, די 

שווארצע וואלקענעס האבן פארדעקט 

די הימל. איך בין געגאנגען שנעלער, און 

פראבירט זיך צו שיצן פון די קעלט און זיך 

ארומגעדרייט ווארפנדיג א בליק אויף צוריק 

וואו איך האב געלאזט מיינע קינדער שטיין, 

מיין הארץ האט זיך אנגעפילט מיט ווייטאג, 

איך האב געשאקלט מיין קאפ פראבירנדיג 

אוועק צו שיקן מיינע מחשבות און געפילן 

פון חרטה, ס'דא מאלן וואס מען דארף זיך 

פירן קעגן די געפילן פון הארץ...

צימער פון רב האט דער טעלאפן  אין 

שטילקייט  די  שניידנדיג  געקלונגען, 

וואס האט געהערשט א סקונדע צוריק, 

ארויפקוקנדיג פון זיין ספר האט ר' שיין 

אופגעהויבן די טעלעפאן – "א גוטן", ס'איז 

געווען זיין פרוי, די רעבעצין וואס האט זיך 

אויסגעהערט שאקירט אינגאנצן. "געדענקט 

איר די נייע פאמיליע 'פריד' וואס האבן 

לעצטנס געקומען דא אין געגנט וואוינען? 

איך האב יעצט געגעגנט די פרוי, וואס 

שטייט דא אינדרויסן אין די קעלט און 

רעגן מיט אירע דריי זיהן, וויינענדיג צו 

מיר אז איר מאן האט זיך אויפגערעגט 

און זיי אוועקגעשיקט פון שטוב. דאס איז 

נישט קיין נארמאלע זאך, מיר מוזן עפעס 

טוהן דערצו!"

ר' שיין האט אנגערופן ר' פריד באשלוסנדיג 

אז ער וועט נישט לאזן אזא אויפפירונג 

אדורך קומען אין זיין קהילה, מיט 20 מינוט 

ארום האט ר' פריד געקלאפט אויפן טיר, א 

בליק פון נייגעריגקייט אויף זיין געזיכט. "מיר 

זענען געווען זייער ערשטוינט צו הערן וואס 

האט פאסירט –אזוי אוועקצושיקן א ווייב 

מיט קינדער אויפן גאס, נאך אין שלעכטע 

וועטער?! וואס פאר א זאך איז דאס?! אזא 

אויפפירונג איז ממש נישט אנגענומען!".

ר' פריד  די רייד פון רב איז  הערנדיג 

בלאס געווארן, "א-איך, ס'איז נישט ווי 

אזוי דו מיינסט" האט ער געשטאמלט 

אומבאקוועמליכערהייט "איך וועל ערקלערן 

משיחותיו של מורינו ראש הישיבה שליט"א

"ויהי בשלח פרעה... אז ישיר משה". לאמיר כאפן 
א בליק אויף צוריק, אויף די פארגאנגענע מצרים, 
די מצרים מיט 250 יאר צוריק ווען עס האט זיך 
פאר יוספן, דער פארגעסנער ארעסטאנט זיך 
מיט אמאל אויפגעעפנט די טויערן פון פרייהייט, 
אים פירנדיג צום העכסטן אמט - דער צווייטער 

צו פרעה.

די אנפאנג פון מצרים'ס אויפשטייג...

מיט זיין קלוגשאפט האט ער איבערגעשטיגן פרעה 
אלס רייכסטער פארשוין אין מצרים ווען ער האט 
געראטעוועט די וועלט פון איר צאמפאל און 
אונטערגאנג מיטן זי שפייזן דאס ווערדפולע אוצר 
– עסן, ווען יעדער חלש'ט עפעס אריינצונעמען אין 
מויל מיטן ציל צו שטילן דעם הונגער און מ'איז 
גרייט צו באצאלן אלצדינג אפילו זיך אוועקצוגעבן 
אלס קנעכט, אלץ נאר צו בלייבן ביים לעבן. זיין 
אויפשטייג האט מיט זיך געברענגט א נייע תקופה 
אין מצרים, די תקופה פון רייכטום שטאלץ און 
שעצונג. פון אלע לענדער זענען געקומען פארן 
מענטשן, גאנצע משפחות זוכנדיג זייערע בליענגדיגן 
צוקונפט מיטן נעמען א טייל אינעם גאלדענע חלום 

מיטן נאמען – מצרים...

די לאנד'ס הצלחה איז געווען גרויס, מען האט נאר 
געזען בליענדיגע צייטן. פרעה זייער איינגערעדטע 
אפגאט די כלומר'שטע באשעפער פונעם נילוס-טייך 
וואס האט זיך געגרויסט מיט מצרים'ס הצלחה ווי 
זיינס אן אויפטו, האט געגוועלטיגט איבער די גאנצע 
וועלט )מכילתא בשלח א(, און אינצווישן זיין פרואוו 
צו גדולה האט ער פארקנעכט די בני ישראל מיט 
די הילף פון אידישע פושעים )עיין משך חכמה וארא 
ח( אלס א באהאלטנער פחד פון זייער אויפקום.

'עליה לצורך ירידה'

און ווי די וועלט זאגט: 'נאר איינער אליינס קען 
אויסוועלן דיין עתיד און דאס ביסטו'. טאקע 
אזוי האט פרעה פארלוירן זיין אימפעריע, מיטן 
זיך אנהייבן מיט די בני ישראל. און די אלע 
לענדער האבן זייער געברויזט אויף מצרים פאר 
די טויטפעלער פון זייערע בכורים ווייל די וועלט 
האט נישט געשלאפן בשעת די 210 יאר פון 'שעבוד 
מצרים' מ'האט אלץ געוואוסט אז ווען ס'וועט קומען 
די ריכטיגע צייט וועלן די אידן זיך אפרעכנען 

מיט די מצריים און מסתמא האבן זיי דער'הרג'ט 
די בכורים אלץ א נקמה אקט. דערפאר האבן זיי 
אראפגעשיקט ספעציעלע מומחים וואס צייכנען 
זיך אויס אינעם דאזיגן פעלד כדי צו פארשטן 
די גורם פארן טויטפעלער. מצד שני האבן די 
מצריים מיט זייער פירער פרעה גע'טענה'ט אז 
עס איז געווען א נאטורליכן עפעדעמיע און די 
ראיה צו דעם – פרעה וואס איז אויך א בכור האט 
נישט געשטארבן. און מיט דעם האט ער מחזק 
געווען זיין פאלק, אז ווייל ער איז א גאט און 
קיינער קען אים נישט באזיגן וועט ער אנפירן די 
מלחמה און גיין פאראויס פון זיין מיליטער אלץ 

א באשיץ זייערע.

אמונה אין... פרעה

ס'נויטיגט זיך צו פארשטיין פון וואו האט געשטאמט 
די שטארקע אמונה וואס די גוים האבן געהאט אין 
פרעה וואס האט זיי געהאלטן צוזאמען שטארק, 
שטאלץ און נאך צו זען אן אויסוועג אין די 
פראבירונג צו דעריאגן די אידן און געווינען 
די קריג. נאר, די אלע יארן זייערע, פעטע און 
פיינע האבן זיי געגעבן דאס איינדריק אז איינער 
העלפט זיי, עפעס העכער פונעם נאטור זעלבסט, 

און ווער איז דאס? 

אינעם אויבערשטן האבן זיי נישט געוואלט גלייבן, 
האבן זיי דאס אלעס ארויף געלייגט אויף פרעה 
אים דינענדיג ווי אן אפגאט און ווען פרעה האט 
איבערגעלעבט מכת בכורות האט דאס זיי נאר 
געשטארקט אז זייער גאט )פרעה( איז כביכול 
שטערקער פון די בני ישראל'ס גאט און דאס 
מאל וועט ער אנפירן די מערכה... און געווינען. 

ווער האט אויסגעלייזט די אידן?

דאס טעות אז פרעה פאר זיך פארמאגט א 
ספעציעלע כח האט אויך משפיע געווען אויף די 
אידן, ווי די פסוק באשטעטיגט אז 'ויהי בשלח 
פרעה' – און נישט דער אויבערשטער שיקט זיי 
ארויס, ווייל דאס האבן זיי טאקע געגלייבט, ווער 

דען קען זיי ארויסלאזן אויב נישט פרעה.

און ווי עס שטייט אין פסוק: "ופרעה הקריב, 
וישאו בני ישראל את עיניהם והנה מצרים נוסע 
אחריהם" – 'און פרעה האט זיך דערנענטערט און 
בני ישראל האבן אויפגעהויבן זייערע אויגן )צוריק 

 דער אמת אונטער  דער אמת אונטער 
די יארן אלטע באשמוצונגדי יארן אלטע באשמוצונג

קוקנדיג(, און אט די מצריים פארן זיי נאך' – 'פרעה 

הקריב' דאס אז פרעה לעבט נאך מיט זיין פולע 
גייסט דאס האט זייער דערשראקן דתן מיט אבירם 
און זייערע אנהענגער, דאס האט צוגעברענגט אז 
א חלק בני ישראל האבן זיך געוואלט אונטערגעבן  
)חז"ל ומדרשים( פארגעסנדיג די אלע ניסים אין מצרים 

ווייל אפשר וועט פרעה די 'בעל היכולות' זיי באזיגן. 

נו, זיי זיך מחזק אין אמונה!

און דאס איז געווען דער תביעה אויף זיי, אז 
פארן אויסלייזונג האט מען געדינט עבודה זרה 
מיטן גלייבן אין פרעה )ער איז געווען די הויבט עבודה 
זרה – אפגאט ביי זיי(, איז נישט אזוי הארב ווייל 

מ'האט נאכנישט געזען די ישועת ה' אבער 
יעצט נאך די מעכטיגע מופתים וואס האבן 
פאסירט מיטן ארויסגיין דארף מען שוין גלייבן 
אז דער אויבערשטער וועט אונז ראטעווען און 
דאס וואס פרעה לעבט נאך איז ווייל "לפני 
שבר גאון" – 'פארן מפלה קומט דער וואוקס' 
ווארט נאר אביסל וועסטו זען זיין טויטקלאפ. 
דערפאר האבן די מלאכי השרת געקומען מיטן 
טענה – וועס איז דער חילוק צווישן די צוויי 
פעלקער – "הללו עובדי עבודה זרה והללו 
עובדי ע"ז", ביידע גלייבן נישט אז נאר "ה' 
איש מלחמה ה' שמו" און נישט קיין אנדערער 

ווי צ. ב. דער קליינע פראסטע פרעה. 

פרעה ווערט גוט צעשאקלט! 

און ווען דער רבש"ע האט געשפאלטן די ים 
סוף האט ער מיט דעם צעבראכן די וועלטס 
איינרעדעניש, צעשמטערט זייער אמונה אין 
פרעה, זייער יארן לאנגע שעצונג צו שלעכטע 

שונאי ישראל און דאס "נבהלו אלופי אדום 
אילי מואב יאחזמו רעד נמוגו כל יושבי 
כנען" – דאס פחד און שרעק האט געשען 
ווען זיי האבן געזען דער געשעצטער פרעה 
"סוס ורוכבו רמה בים" – זיך וואקלענדיג 
אהער אהין אויפן צעשטורעמטע וואסערן די 
כוואליעס אים שיסנדיג אין דער הייך, נאכאמאל 
און נאכאמאל בשעת וואס די גאנצע וועלט 
קוקט צו, יעדער איז פארלוירן נישט וויסנדיג 
וואס צו טאן מיט זיך און די אידן... "אשירה 
לה' כי גאה גאה" – יעצט ווייסן מיר אלע אז 
דער רבש"ע איז מאכפולער, שטערקער און נאר 

ער טוט געוועלטיגן.

א' אמונה, ב' בטחון

ביי יעדער איד מאכט זיך אמאל אזא געפיל צו גלייבן 
אז מיט דער הילף, שטיצע אדער טובה פון יענער 
און יענער וועט ער זען א ישועה און אין דאס ווענט 
זיך זיין צוקונפט. אבער געהיטן דארפן מיר זיין פון 
אזעלכע מחשבות זרות. נאר שטענדיג גלייבן מיט 
אמונה און בטחון אז נאר דער אויבערשטער קען 

און וועט דיר העלפן.

אן עצה טובה צו נישט פארגעסן דיין אמונה און 
בטחון איז צו מקדיש זיין א מינוט יעדער שעה 
מיט א קורצע תפילה פון דאנק און געבעט אויף 
אלצדינג בפרט אויפן פארגאנגענע און קומענדיגע 
שעה, דערביי זיך פארשטארקן אונזער פארבינדונג 

מיטן 'אדון הכל'. 

'הגאוה והגדולה צו וועמען און צו וועמען?'

פרעה איז א טויטער )שמו"ר כ ד – ומכילתא בשלח ב ו( 

און אט דאס האט באשטעטיגט אלע פריערדיגע 
מכות אין מצרים ווייל פרעה האט דאך גע'טענה'ט 
אז זיי זענען נאר א כישוף פון משה רבינו און צו 
דעם האט עס נאר געשען אינעווייניג אין מצרים 
באהאלטן פון די אנדערע פעלקער נישט וויסנדיג 
פונקט וואס גייט דארט פאר, און דאס איז פשט "כי 
גאה גאה" – דורך קריעת ים סוף האט זיך דער 
אויבערשטערס נאמען זיך דערהויבן וויסנדיג אז אלע 

שטראפן אויף די לאנד מצרים איז געווען 'יד ה'.

ס'אייביג דא א וועג אויף צוריק...

און נאך מער האט זיך דער אויבערשטנס נאמען 
אנערקענט און זיך דערהויבן ביי די אידן, ווען די 
שבטים האבן אדורך באזונדערערהייט, יעדער שבט 
אליינס אין א ספעציעלן געשפאלטענעם טייל אין 
ים, ווי עס שטייט "לגזר ים סוף לגזרים" )'צו דער 

וואס האט געשפאלטן די ים סוף אויף טיילן'(.

און דאס איז געווען א חיזוק פאר כלל ישראל אז 
אפילו "תהום אל תהום קורא לקול צינוריך" – 
מ'פאלט אנידער, מגליטשט זיך טיף אראפ אין שאול 
תחתית איז דא א תיקון, אן אויסוועג, אז מ'זאל 
אויסרופן צום באשעפער בעטנדיג א וועג ארויס, א 
רער וואס פירט צווישן אלע שטרויכלונגען ארויסצו, 

אנקומענדיג ביזן כסא הכבוד.

דאס הייסט צו אים ערפינדן א וועג זיך צו צוריקקערן 
מיט אן עכטן תשובה – "קרבת אלוקים לי טוב", 
פונקט ווי ביי קריעת ים סוף האט דער רבש"ע 
געשאנקען בני ישראל א רער, א וועג דורכן ים 

אוועק פון די אמונה טפילה אין פרעה הרשע.

די פריערדיגע פרשה ענדיגט זיך מיטן מצווה פון 
רוֹן  הנחת תפילין – "וְהָיָה לְךָ לְאוֹת עַל יָדְךָ, וּלְזִכָּ
פִיךָ" –  הְיֶה תּוֹרַת יְהוָה, בְּ ין עֵינֶיךָ, לְמַעַן תִּ בֵּ
'ס'זאל דיר זיין א צייכן אויף דיין האנט, און א 
געדענקעניש צווישן דיין אויגן, כדי די תורת ה' 

זאל זיין אין דיין מויל'.

און גלייך דערנאך אין אנהייב פון די וואכעדיגע 
פרשה שטעלט אונז פאר די תורה די 'מסעות' 
)רייזעס( פון כלל ישראל אין מדבר, און דערמאנט די 

'ענני הכבוד', אזוי ווי ס'שטייט "וה' הולך לפניהם 
יומם בעמוד הענן לנחותם הדרך, ולילה בעמוד 
אש להאיר להם ללכת יומם ולילה" – 'און דער 
אויבערשטער גייט פאר זיי: בייטאג מיט דעם 
וואלקן-זויל אנפירנדיג דעם וועג, און ביינאכט מיט 
דעם פייער-זויל אויפלייכטנדיג פאר זיי דעם וועג, 
בייטאג און ביינאכט'. חז"ל זאגן אונז אז די 'ענני 
הכבוד' האבן ארומגענומען כלל ישראל, כדי צו זיי 

באשיצן פון שלעכטס )עיין בתוספתא, סוטה, ד'(.

פרעגט זיך די קושיא פארוואס האט מען סומך 
געווען די מצות תפילין צו ענני הכבוד. און נאך 

מער ס'ווערט דאך אראפגעברענגט אין גמרא )לפי 
שיטת ר' אליעזר – סוכה, יא:( אז קעגן די ענני הכבוד האט 

בְעַת  בוּ שִׁ שְׁ ת תֵּ כֹּ סֻּ דער אויבערשטער באפוילן "בַּ
יָמִים" – 'זיבן טעג זאלט איר זיצן אין סוכה', דארף 
מען פארשטיין וואס איז די פארבינדונג צווישן 'לייגן 

תפילין' און 'זיצן אין סוכה זיבן טעג'?

עם ישראל זענען אייביג פארבינדן מיטן באשעפער, 
און אין יום טוב פארשטערקערט זיך דעם בונד )קשר(, 
ברענגענדיג אן אויסערגעווענדליכע נאנטקייט צום 
באשעפער. איז שווער פארוואס אין דעם ספעציעלן 
און הייליגען צייט איז פארבאטן צו לייגן תפילין 
- וואס איז א 'קשר' און 'זיכרון' צום אויבערשטן?

ערשטנס דארף מען פארשטיין דעם אינערליכן באדייט 
פון מצות תפילין. אינעם תפילה פאר 'הנחת תפילין' 
שטייט געשריבן אז מען לייגט תפילין של יד, כדי 
"לשעבד בזה תאוות ומחשבות ליבנו לעבודתו 
יתברך שמו" – 'צו אונטערטעניגן די גלוסטענישן און 
געדאנקען פונעם הארץ פארן באשעפער', און תפילין 
של ראש איז כדי "שהנשמה שבמוחי עם שאר 
חושי וכוחותי כולם יהיו משועבדים לעבודתו" 
- צו אונטערטעניגן דעם נשמה )נשימה – אטעם( וואס 
ליגט אינעם מוח, מיט אלע געפילן און כוחות צום 
באשעפער. דורך וואס א איד האט 'הכרת הטוב' און 

טראכט אריין און אנדערקענט די אלע וואונדערן 
וואס קומען פאר אינעם מענטשליכן קערפער, 
קומט ער צו צו שעצן יעדע מינוט וואס ער לעבט 
און לויבט אויס דעם באשעפער אויף אלע חסדים 
וואס קומען פאר מיט אים, אזוי ווי דוד המלך ע"ה 
פלעגט טוהן. און אזוי ארום קויפט ער זיך איין אן 
אומשאצבארע נאנטקייט צום אויבערשטן – "קרבת 
אלוקים לי טוב", אט דאס איז די אינערלעכן באדייט 

פון הנחת תפילין - 'הכרת הטוב'.

אויב אזוי וועלן מיר אביסל פארברייטערן און 
אראפברענגן אפאר ביישפילן פון די 'חסדי ה'' 
וואס פאסירן אן אויפהער אינעם מענטשליכן 
קערפער; 'שהנשמה שבמוחי' דאס וואס א מענטש 
אטעמט )נשימה( שטענדיג אן קיין הילף פון מאשינען 
)רעספארעטאר( איז א מורא'דיגע חסד וואס אן דעם 

וואלט ח"ו נישט די מוח באקומען קיין אקסידזען 
)חמצן(, און נישט געקענט אריבערפירן קיין אנווייזונגען 

פאר אנדערע גלידער ווי אזוי צו ארבעטן, און דערביי 
ח"ו וואלט דער מענטש געשטארבן.

נאך א גרויסע חסד איז "ליבנו לעבודתו", די בלוט 
וואס פליסט אדורך די אדערן דורכן הארץ, דערביי 
שפייזנדיג די אלע גלידער וואס געבן כוח צו דינען 
דעם באשעפער. און ס'איז באקאנט אז חלילה אויב 

דער סוד פון תפילין

וועט  וועלן זעהן אונזער תפילין  גויים  די  וואס  דורך  אז 
קלוגע  "די   - שעצן  וועלן  זיי  און  שרעק  א  באפאלן  זיי 
גאטס  אנדערקענט  וואס  פאלק"  פארשטענדליכע  און 
אין  טרעפן  איר  וועט  בילד  אויפן  הסבר  א   - חסדים. 

מאמר: דער סוד פון תפילין

די מצריים מיט אלע אנדערע פעלקער קוקן צו ווי דאס 
מאכטפולער לאנד גייט אונטער צווישן די כוואליעס פון 
ים סוף. ווער איז דער צעשאקלטע מצרי אין דער לופטן? 
פארוואס קוקן אים אלע אן? א הסבר אין מאמר: ווער האט 

ארויסגעלאזט די אידן פון מצרים, פרעה?!

די אדערן ווערן פארשטאפט מיט נישט קיין גוטע 
פעטענס )פלעק( הערט דעמאלטס אויף די הארץ צו 

ארבעטן רח"ל.

קומט אויס פון וואס מען האט דא אויבן דערמאנט 
– אז די תפילין דארפן צוברענגען א מענטשן צו 
'הכרת הטוב' )דאנקבארקייט( צום באשעפער; די 'של 
ראש' דארף צוברענגען א מענטש צו דאנקען אויף די 
אטעם און אויפן מוח וואס דערינען ליגן צענדליכע 
ביליאנע קאמערן )תאים( וואס ארבעטן אן אויפהער 
צו באקומען און שיקן אינפארמאציע פון און צו 
אלע סארט גלידער אין קערפער, צ. ב. די קרעפטן 

פון זעהן, שמעקן, הערן, רעדן, טאפן א. א. וו.

און אזוי אויך ווען מען טוט אן דעם 'של יד' דארף 
מען מכוון זיין און דאנקען אויף די אלע אדערן וואס 
זענען פארשפרייט ארום די גלידער אין די גאנצע 
קערפער, געבנדיג אלע וויכטיגע וויטאמינען פאר 
די קערפער צו אנגיין געזונטערהייט, ממש אזוי ווי 
די 'רצועות' פון די תפילין של יד וואס מען דרייט 

ארום דעם האנט.

ווי די גמרא זאגט )נדה יט.(: ביי געשלאגענע בלוט 
בייט זיך זיין רויטן קאליר צו שווארץ. קומט אויס 
אז די שווארצע קאליר פון די תפילין דערמאנט 
אונז דער חסד פונעם רויטע בלוט, וואס ווערט נישט 
פארשלאגן )שווארץ(, און אויף דעם דאנקען מיר ווען 
דער כהן גדול שפריצט די בלוט פון די קרבנות 
אויף די פיר עקן פונעם 'מזבח' וואס איז צוגעגליכנט 
צום 'הארץ' )רבנו בחיי, בראשית ח, כ, א(; קעגן די פיר 
קאמערן פונעם הארץ זענען די פיר עקן פון מזבח 
)'שתיים שהן ארבע'(. און סאיז וואונדערליך צו זעהן אז 

אויך די תפילין ענטהאלטן פיר פרשיות )און 'של ראש' 
איז צוטיילט אויף פיר(, און זיין פארעם איז ענליך צום 

מזבח )אן די כבש - רעמפ(. דאס שטימט מיט די גמרא 
)ברכות, ט"ו.( אז לייגן תפילין מיט קרי"ש איז גלייך 

ווי ער וואלט געבויעט א מזבח, און דערפאר ביי 
הנחת תפילין דאנקען מיר אויפן הארץ.

און א מענטש וואס גייט אין די וועג – פון "הכרת 
ם  י שֵׁ י הָאָרֶץ כִּ ל עַמֵּ הטוב" איז זוכה צו "וְרָאוּ כָּ
" )דברים, כ"ח, י'(, אז דורך  ךָּ יְהוָה נִקְרָא עָלֶיךָ וְיָרְאוּ מִמֶּ
וואס די גויים וועלן זעהן אונזער תפילין וועט זיי 
באפאלן א שרעק און זיי וועלן שעצן - "די קלוגע 
און פארשטענדליכע פאלק" וואס אנדערקענט 
גאטס חסדים. ווי עס שטייט: "מי חכם וישמר 
אלה ויתבוננו חסדי ה'" )תהילים, ק"ז( 'ווער איז 
דער קלוגער און היט דעם וועג - פון אנערקענען 

די אלע גוטס פונעם באשעפער'.

אצינד נאך וואס מען האט ערקלערט אז די סיבה 
פון לייגן תפילין איז "הכרת הטוב", קען מען 
פארשטיין פארוואס דווקא אין יו"ט טאר מען נישט 
לייגן תפילין, ווייל די גאנצע וועזנהייט פון יו"ט איז 
צו דערגרייכן און איינקויפן דאנקבארשאפט )הכרת 
הטוב( צום באשעפער אויף זיינע וואונדערליכן ווערק.

די הויכע מדרגה פון 'הכרת הטוב' וואס מ0ען קען 
דערגרייכן אין יו"ט איז אוממעגלעך צו באגרייפן, 
סאיז בכלל נישט ענלעך צום 'הכרת הטוב' פון א 
וואכנדיגע טאג. אזוי ווי דער הייליגער 'זהר' )שהש"ר, 
קצ"ז( ברענגט אראפ אז "אין יו''ט טוהט אן דער 
אויבערשטער תפילין... ווי א 'רוחניות'דיגע קרוין 
וואס באלייכט אונזער 'נשמה שבמוחי'". ווייל 
ווען מען איז מקיים די 'מצוות יו"ט' מיט כוונה, 
קומט מען צו צו א 'יו"ט'דיגע הכרת הטוב', וואס 
איז אויף סאך א העכערן מדרגה פון די וואכנדיגע 

'הכרת הטוב'. 

ביי יו"ט סוכות זענען די ד' מינים ווי די תפילין 
של יד, און דער סוכה העכער אונזער קעפ ווי די 
תפילין של ראש, ווייל מיר דארפן זעהן דעם סוכה 

און געדענקן אז דער אויבערשטער היט אויף אונדז 
אן אויפהער אזוי ווי די ענני הכבוד וואס פלעגן 
היטן און באדינען די געברויכן פון אידישע קינדער, 
צ. ב. וואשן וועש, ביגלען די קליידער, קאכן עסן, 
אנווארעמען, גלייך מאכן די וועגן צו גיין, און נאך...

הלכה'דיג דארף דער סוכה זיין 'בין עיניך' צווישן 
דיין אויגן )אונטער צוואנציג אמה(, אזוי ווי ביי תפילין 
של ראש. ווייל ווען א מענטש זיצט אין 'סוכה' דארף 
ער ארומקוקן )מיט זיין עיניך( און דערביי געדענקען 
זיין 'שטוב' וואו ער זיצט זיך באקוועמליכערהייט 
א גאנץ יאר, און אויך אויף אלע נוצבארע מתנות 
וואס ליגן אין דעם 'שטוב' – דעם 'מתנת ה''. צ.ב. 
קליידער, אויוון, א באד, הייסע וואסער, עירקאנדישן, 
היצונג, א.נ. יעצט פארשטייט מען פארוואס איז 

נסמך די מצווה פון 'תפילין' צו 'סוכות'.

לאמיר נישט פארגעסן דעם הייליגן יו"ט פסח וואס 
איז זכר ליציאת מצרים, און מקושר ממש מיטן 
תפילין, אזוי ווי עס שטייט ביי תפילין - "לְמַעַן 
פִיךָ" 'כדי די תורת ה' זאל  הְיֶה תּוֹרַת יְהוָה, בְּ תִּ
זיין אין דיין מויל', דארפסטו געדענקען אז "כי 
ביד חזקה הוציאך ה' ממצרים" 'מיט א שטארקע 
האנט )גרויסע וואונדער( האט דיר דעם אויבערשטן 

ארויסגענומען פון מצרים'.

און צו עסן די 'קרבן פסח' איז געגליכנט צו לייגן 
תפילין, ווייל מען געדענקט דורך די געשמאקע און 
בא'טעמ'טע 'צלי אש' )אפגעבראטענע פלייש( די חסדים 
אין מצרים וואס האבן געשעהן מיט כלל ישראל, און 
אזוי אויך די אלע פרטי'שע חסדים וואס פאסירן 
אן אויפהער מיט יעדן איינעם )אזוי ווי מען האט שוין 
דערמאנט(. און דורך אריינקלערן אינעם באדייט פון 

צו עסן דעם געשמאקן צלי אש )קרבן פסח(, אזוי ווי 
עס שטייט "תורת השם - בפיך" )אין דיין מויל(, קען 
מען מקיים זיין "לזכרון בין עיניך" צו געדענקן 

און שעצן די אלע חסדי ה' וואס האבן פאסירט )אין 
מצרים( און וואס פאסירן היינטיגע צייטן מיט יעדן איד.

ביים עסן די ערשטע כזית מצה דערמאנט מען זיך 
דעם פיין וואס מיר האבן געליטן אין מצרים, ווען 
די מצרים האבן געגעבן פאר די אידישע קינדער 
נאר לחם עוני )ארעמע ברויט(, זייענדיג קנעכט צו 

פרעה אין מצרים. 

און די צווייטע כזית מצה עסן מיר א 'זכר' צו 
"ויאפו את הבצק... כי גורשו ממצרים ולא יכלו 
להתמהמה" - נאך די אלע גרויסע ניסים וואס 
די באשעפער האט געמאכט אין מצרים 'האבן די 
מצרים אונדז צוגעיאגט ארויסצוגיין, נישט האבנדיג 
קיין צייט צו באקן ברויט', אבער דעמאלטס שוין 
מיט פרייהייט און שמחה, כדי נישט צו בלייבן אין 

ידי כוח הטומאה אפילו נאך איין שטונדע.

דער אויבערשטער האט אונדז ארויסגעפירט פון 
מצרים דווקא אין אזא אופן אז מען זאל נאר 
קענען מיטברענגן מצות, די זעלבע שפייז וואס מען 
האט געגעסן זייענדיג עבדים אין מצרים. צו אונדז 
אויסלערנען און נישט לאזן פארגעסן אז אלעס וואס 
פאסירט איז פאר גוט'ס, אפילו ווען מען איז אין א 
'מצרים' )א קלעם( דארף מאן געדענקן דעם צווייטן 

כזית – די אויסלייזונג.

דעם דריטן און באליבטן יו"ט - 'שבועות' איז א 
צייט וואס מען איז מקריב דעם 'שתי הלחם', דערביי 
דאנקענדיג גאט אויף די ברויט, וואס מען טאר 
נישט עסן 'פסח' – 'זכר ליציאת מצרים'. און נאכן 
דאנקען און שעצן מיט 'הכרת הטוב' במשך די 'זיבן 
וואכן' פון פסח ביז שבועות אויף די 'תבואה', און 
נאכן לויבן 'מיטן מויל' – "תורת ה' בפיך", קען 

מען מקבל זיין די הייליגע תורה - אט דעם זעלבן 
ציל פון לייגן תפילין )הכרת הטוב(.

נאך א נאמען פארן יו"ט שבועות איז 'חג הבכורים' 
- צו ארויפברענגען קיין ירושלים עיה"ק די ערשטע 
ראנדע פירות וואס האבן געוואקסן אלץ א דאנק 
)הכרת הטוב( צום באשעפער אויף די גוטע און זיסע 

פירות. ווי רש"י ברענגט אראפ )כי תבוא, כ"ו, ג'( אז 
די סיבה פון ביכורים איז 'הכרת הטוב'. 

און דער 'חינוך )מצווה תר"ו( ערקלערט ווי רש"י דעם 
טעם פון ביכורים אז "... ויספר חסדיו יתברך שמו 
עלינו" – 'צו דערציילן גאט'ס גוטס'. און טאקע 
אין דעם זכות פון 'ביכורים' האט דער באשעפער 
באשאפן דעם וועלט )בראשית רבה, י"ד, א,(, כדי אנצוזאפן 

אונזער קערפער מיט 'הכרת הטוב'.

פארווא-" "ניין, איך בין נישט אינטרעסירט צו 

הערן" האט דער רב אים אפגעהאקט. "סאיז 

נישט דא קיין סיבה וואס קען בארעכטן אזעלכע 

מעשים!" און מיט די ווערטער האט ער באוויזן 

אין ריכטונג פון טיר. "ביטע לאז מיר ערקלערן!" 

האט ר' פריד זיך איינגעבעטן, "נאך א ווארט 

נישט" האט דער רב געזאגט פארמאכנדיג די טיר 

נאך איהם – שאקלענדיג די קאפ בייזערהייט.

אפאר וואכן שפעטער האט מרס פריד זיך 

געשטעלט אין בי"ד מיט א תביעה קעגן איר 

מאן צוזאמען מיט א שארפע בריוו פון די רב 

פונעם קהילה.

ר' פריד האט נישט אויפגעגעבן צו פראבירן ריין 

מאכן זיין נאמען וואס מ'האט אזוי באשמוצט, 

אבער עס איז שוין געוועהן צו שפעט און ער 

האט געמוזט געבן א גט, עס האט נישט לאנג 

גענומען פאר די נייעס צו זיך פארשפרייטן און 

ר' פריד האט פארשעמטערהייט אפגעלאזט די 

געגענט וואו ער האט געוואוינט און וואו מען 

האט אים אזוי פארשעמט און באשמוצט. יארן 

זענען אריבער און זיינע זיהן זענען נאך אלץ 

געזעסן אין שטוב נישט קענענדיג טרעפן קיין 

שידוכים נאך אלעס וואס האט פאסירט.

• • •• • •
איין טאג האט ר' שיין אריין צו א שוהל וואו 

ער האט געדארפט איבערגעבען א שיעור, ביי 

די ענדע פונעם שיעור, האט ער זיך געדרייט 

צווישן די טישן אפשטעלנדיג ביי א באקאנטע 

געזיכט – ס'איז געווען ר' פריד, אכט יאר איז 

אריבער פון ווען זיי האבן זיך לעצטנס געטראפן, 

ר' שיין האט צוגערופן ר' פריד צו א זייטיגע 

ווינקל, "איך וויל זיך איבערבעטן" האט ר' שיין 

געזאגט שטילערהייט, "פון יענע געשעניש וואס 

האט פאסירט מיט דיר אכט יאר צוריק, בין איך 

באפאלן געווארן מיט צרות צרורות, איינס נאכן 

צווייטן". און מיט דעם האט ער אויסגעפלאצט אין 

א געוויין פארציילנדיג ר' פריד אז זיין פאמיליע 

גייט אדורך פארשידענע שווערקייטן, 

אפאר פון זיינע קינדער האבן זיך גע'גט רח"ל, 

איינע פון זיינע זיהן איז זייער נישט געזונט 

און איז לעצטנס אין שפעטאל, ער האט אויך 

פארלוירן זיין חשוב'ע פאסטן אין בי"ד א.נ. 

"נאר לעצטנס" האט דער רב ממשיך געווען 

"האב איך אויסגעפונען אז דו האסט א אנדער 

זייט צום מעשה, מער פון וואס איך האב געזעהן 

און געוואוסט דערפון. 

ר' פריד דערציילט: "אלעס אין לעבן האט זיך 

געפירט גלייך ביי מיר, א יונגערמאן מיט א ווייב 

און קינדער, אבער איין פראבלעם איז געוועהן 

מיין ווייב האט געהאט זייער א בייזע נאטור 

וואס פלעגט זיך אויסלאזן אויף א שרעקליכן 

פארנעם און דאס פלעגט פאסירן טאג טעגליך 

שטערנדיג די רוהיגקייט אין שטוב... ביז איין 

טאג וואס ס'האט דעגרייכט א שטאפל ווי זי 

האט שוין נישט געקענט וואוינען מיט אונדז אין 

שטוב. איך האב זיך נאך אלץ געפירט צו איר 

מיט געטריישאפט און געדינגען פאר איר א דירה 

נישט ווייט אוועק, אבער וואס איך האב נישט 

געוואוסט אז אין איר הארץ האבן זיך געמערט 

געפילן פון בייזקייט און נקמה...

עס האט פאסירט אוף א קאלטן ווינטער טאג, 

די שווארצע וואלקענעס האבן פארדעקט די 

הימל איך האב אנגעטאן מיינע קינדער אין 

ווארעמע מאנטלען זיי צוגרייטנדיג פאר די 

נידריגע טעמפעראטורן וואס האבן געהערשט 

אינדעררויסן, מיין פרוי האט זיך גע'עקשנ'ט צו 

זיי זעהן נאך היינט, האב איך זיי ארויסגענומען 

צו פארברענגען די צייט מיט איר.

אזוי ווי שטענדיג, האב איך געלאזט די קינדער 

זיך  איך האב  אהיים,  צוריק  און  איר  מיט 

ארומגעדרייט, ווארפנדיג א בליק אויף צוריק 

וואו איך האב געלאזט מיינע קינדער שטיין, 

מיין הארץ האט זיך אנגעפילט מיט ווייטאג, 

איך האב געשאקלט מיין קאפ פראבירנדיג צו 

אוועקשיקן מיינע מחשבות און געפילן פון חרטה, 

באלד וועלן די קינדער אהיימקומען אין אלעס 

וועט זיין אין ארדענונג, אזוי האב איך געמיינט...

איך האב נישט געוואוסט פון די נעץ, וואס 

דערין איך האב יעצט אריינגעפאלן, פון דארט 

האט אלעס געשעהן שנעלערהייט, מיין ווייב האט 

גערופן די רעבעצין, און געוועבט א נעבעכדיגע 

מעשה וואס האט געוויזן א באשולדיגן פינגער 

אין מיין ריכטונג, הערנדיג וועגן די פאסירונג 

האט די רב פון געגענט – ר' שיין, מיר צוגערופן 

און מיר אנגעפאנגען אנצושרייען וועגן מיין 

שלעכטע אויפפירונג, נאר דעמאלטס האב איך 

פארשטאנען וואס האט איצטער פאסירט, איך 

האב פראבירט זיך צו ערקלערן, אבער עס איז 

נישט געווען מיט וועם צו רעדן און אזוי בין 

איך פארשעמט און דערנידערטa געווארן אין 

יעדנס אויגן, אפילו די דיינים אין בי"ד האבן 

נישט געוואלט הערן מיין זייט צו די מעשה, 

טענה'נדיג אז אויך די רב האט מעיד געווען 

אזעלכע זאכן אויף מיר, איז גארנישט געבליבן 

אויף וואס צו רעדן".

• • •• • •
 איך האב זיך געדרייט צו ר' שיין "ס'איז מיר 

זייער שווער צו אייך פארגעבן" האב איך געזאגט, 

פול מיט געפילן פון וויטאג, "ביז היינט לייד איך 

נאך פון די געשעניש, מיינע קינדער קענען נאך 

אלץ נישט טרעפן קיין שידוכים צוליב די פלעק 

וואס מען האט באשמוצט אויף אונזער פאמיליע", 

ר' שיין האט זיך נאכאמאל איבערגעבעטן פאר 

די טעות וואס איז פארגעקומען, צוזאגנדיג אז 

ער וועט טוהן אלעס וואס ער קען נאר צו ריין 

מאכן מיין נאמען און טרעפן שידוכים פאר מיינע 

קינדער, מיט די צייט האב איך זיך פארשטארקערט 

אין מיין אמונה אז אלעס קומט פון ה' און קיינער 

קען מיר נישט שעדיגן און איך האב געזאגט 

פאר ר' שיין 'בפה מלא' איז איך פארגעב איהם 

אינגאצען פאר זיינע שלעכטס טוהן.

עס איז מיין געבעט אז די דערציילונג וועט 

אויסלערנען די ליינערס צו זיין 'דן לכף זכות' 

אין יעדע מצב, או צו געדענקען אז צו יעדע 

מעשה איז דא נאך א צד, מער פון אויגנס בליק.

- די מערכת האט פארהוילן אפאר 

איינצלהייטן פארן כבוד פונעם משפחה

ססייםם י הנ י  הנ תת  קו קוי ממתתי
דער המשך פון זייט - א


